
Har Waqt Tasawwur Mein Madine Ki Gali Ho 

Or Yaad Muhammad Ki Mere Dil Mein Basi Ho 

 

Ae Kaash! Mai Banjaoon Madine Ka Musafir 

Phir Roti Huwi Taibah Ko Baraat Chali Ho 

 

Jab Aaon Madine Me To Har Chaak Girebaan 

Aankhaon Se Barasti Huwi Ashkaun Ki Jhadi Ho 

 

Har Waqt Tasawar Main Madine Ki Gali Ho 

Or Yaad Muhammad Ki Mere Dil Mein Basi Ho 

 

Ai Kaash! Madine Mein Mujhe Maut Yoon Aaye 

Qadmaun Mein Tere Sar Ho Meri Rooh Chali Ho 

 

Jab Leke Chalo Gharibaan Ko Janazah 

Kuch Khaak Madine Ki Mere Munh Pe Saji Ho 

 

Jis Waqt Nakirein Meri Qabr Mein Aaein 

Us Waqt Mere Lab Pe Saji Naat-e-Nabi Ho 

 

ALLAH! Karam Aisa Kare Tujh Par Jahaan Mein 

Ai Dawate Islami Teri Dhoom Machi Ho 

 

AQA Ka Gada Hoon Ai Jahan’nam Tu Bhi Sun Ly 

Woh Kaise Jalay Jo Ke Ghulam-e-Madani Ho 

 

AQA Ki Shifa’at Se To Jannat Hi Mile GI 

Ay Kaash! Ke Qadmaun Me Jaga Un Ke Mili Ho 



 

Mehfooz Sada Rakhna Shaha Be Adbaun Se 

Aur Mujh Sy Bhi Sarzad Na Kabhi Be Adbi Ho 


